
Nyob zoo cov niam txiv, cov saib xyuas thiab cov tub ntxhais kawm ntawv:

Ntawm no yog ntau yam ntaub ntawv los pab koj cov menyuam mus thiab los ntawm tsev kawm ntawv 
kom nyab xeeb.  Cov ntaub ntawv no tham txog kev nyab xeeb rau cov neeg taug kev, cov neeg caij luv 
thij, thiab cov neeg tsav tsheb. Cov ntaub ntawv no yog npaj los pab txhua tus kom muaj kev nyab xeeb 
thiab tsis muaj kev sib tsoo thaum xyoo kawm ntawv los nov.

Daim Ntawv Qhia Txog Kev Taug Mus Kawm Ntawv Kom 
Nyab Xeeb
Daim ntawv qhia txog kev taug mus kawm ntawv kom nyab xeeb yog tsim los ntawm Lub Nroog 
Appleton thiab muaj nyob rau hauv Lub Nroog lub vev xaib. Mus rau:

http://www.appleton.org/government/public-works/traffic-engineering/safe-routes-to-school-srts 

Cov duab qhia chaw no yog npaj los pab nrhiav txoj hauv kev zoo tshaj rau cov menyuam yaus mus rau 
thiab los ntawm tsev kawm kom nyab xeeb.  Cov duab qhia chaw qhia txoj kev uas muaj thiab tsis muaj 
txoj kev taug kev, chaw hla nrog tus saib xyuas kev hla, chaw nrog teeb liab nres tsheb, chaw hla mus rau 
tsev kawm ntawv thiab seb tsev kawm ntawv nyob rau qhov twg. Nco ntsoov tias txoj kev taug uas yuav 
nyab xeeb tshaj tej zaum yuav tsis yog txoj kev taug uas yuav yooj yim. Thaum koj nrhiav txoj kev taug es 
yuav nyab xeeb tshaj, nrhiav txoj kev taug kev, cov paib nres, cov teeb liab nres, thiab cov chaw hla kev 
nrog tus saib xyuas kev hla.  Sim nrhiav txoj kev taug uas nyob deb ntawm txoj kev uas muaj tsheb coob 
yog tias ua tau.

Peb txhawb kom cov niam txiv thiab cov neeg saib xyuas menyuam kawm ntawv los xyuas daim ntawv 
qhia kev nrog lawv cov menyuam thiab tham txog txoj hauv kev uas siv tau kom nyab xeeb tshaj. Yog 
tias muaj qhov kev hla uas zoo li nyuaj dhau, peb thov kom koj los pab cov menyuam thaum hla qhov 
ntawd lossis muab txoj kev hla kom nyab xeeb los qhia rau koj cov menyuam.

Cov Lus Qhia Txog Kev Nyab Xeeb 
Muaj ntau cov lus qhia txog kev nyab xeeb uas cov neeg taug kev, cov neeg caij luv thij thiab cov neeg 
tsav tsheb yuav tsum nco ntsoov thaum mus thiab los ntawm tsev kawm ntawv. Lawv yog raws li nram 
no: 

Thaum Taug Kev

Lus qhia ntxiv:
• Tsuas yog hla txoj kev uas muaj cov cim rau hauv av lossis ntawm paib.
• Tsis txhob hla kev ntawm cov tsheb nres.
• Ntawm teeb liab, hla ntawm qhov chaw cim tias hla tau, thiab hla thaum koj pom tias lub 

teeb ci "WALK"
• Cov neeg saib xyuas menyuam yeem muab tso rau ntawm kev hla nyob ze rau ntawm 

lub tsev kawm ntawv. Cov neeg saib xyuas menyuam tsuas yog nres cov menyuam yaus 
xwb, lawv tsis nres tsheb. Lawv yuav tsis hla kev, tiam sis lawv siv tus chij xim kab 
ntxwv los pab cov menyuam hla kev. 

Thaum Caij Luv Thij

Lus qhia ntxiv:
• Caij ib tus neeg ua ntej thiab ib tus neeg tom qab, 

thiab nceev faj thaum dhau tsheb nres lossis tsheb 
khiav. 

Yog tias tsis muaj txoj 
kev taug kev ces taug kev 
ntawm sab laug ntawm 
txoj kev kom deb ntawm 
kev tsheb mus.

Saib xyuas. Tsis txhob 
saib koj lub xov tooj 
lossis looj lub mloog 
pob ntseg.

Saib sab laug, sab 
xis thiab sab laug 
dua ntawm txhua 
qhov chaw hla kev.

Ntsib koj ob lus 
qhov muag nrog 
tus neeg tsav tsheb 
ua ntej koj hla kev.

Taug kev, tsis 
txhob khiav thaum 
koj hla kev.

Ua raws li tus saib 
xyuas kev hla qhia 
thaum hla kev.

Hnav kaus mom 
hlau thiab siv teeb 
ntawm lub luv thij. 

Saib xyuas. Tsis 
txhob saib koj lub 
xov tooj lossis looj 
lub mloog pob 
ntseg.

Caij kom kwv yees 
tau  thiab taw tes 
qhia thaum nres 
thiab tig. 

Yog caij ntawm txoj 
kev taug kev, mus maj 
mam thiab zam txim 
rau ncov neeg taug kev.

Caij nyob rau tib txoj 
kev raws li kev khiav 
tsheb thaum nyob rau 
hauv kev.

Saib sab laug, sab 
xis thiab sab laug 
dua ntawm txhua 
qhov chaw hla kev.

Ua raws cov paib 
nres thiab teeb liab.

Taug koj lub luv 
thij thaum hla kev 
uas muaj tsheb 
coob.

Lus Qhia Txog Kev Tsav Tsheb Thiab Nres Tsheb 

Cov lus qhia txog kev tsav tsheb thiab nres tsheb yog tsim los kom pab cov menyuam kawm 
ntawv nyab xeeb. Txhua xyoo, peb cov tub ceev xwm txais xov tooj txog niam  txiv tsav tsheb 
tsis xyuas xim nyob ze ntawm tsev kawm ntawv. Ib co teeb meem yog:  

• Tsav tsheb ceev thaum nyob ze tsev 
kawm ntawv

• Tsis hmloog tus saib xyuam kev hla
• Tsis nres rau cov menyuam uas hla kev
• Nres tsheb txhaum cai

Cov hauv qab no yog cov paib thiab lus qhia txog txoj cai nres tsheb, tos menyuam kawm ntawv 
thiab tus npluas yog koj txhaum cai. 

• Tsis pub nres tsheb cia menyuam tawm lossis tos 
menyuam:  Thaj chaw no tsis pub nres tsheb, txawm tias 
ib pliag xwb, rau cia menyuam tawm lossis tos menyuam. 
Thaj chaw no tsis txwv rau cov tsheb thaum lub sijhawm 
ntawm paib. Qhov no yog feem ntau tus paib uas neeg tsis 
hmloog; thov ua raws li daim paib no. Cov neeg ua 
txhaum cai yuav raug them $40 (tus nplua no yuav hloov 
tau). 

• Tsis pub nres tsheb 7:30 a.m. – 4:30 p.m. thaum tsev 
kawm ntawv qhib:  Siv cov chaw no cia menyuam 
tawm lossis tos menyuam yog tus tsav tsheb yuav tsis 
tawm tsheb. Cov tsheb nres uas tsis muaj tus tsav tsheb 
yuav raug nplua $20 (tus nplua no yuav hloov tau). 

• Chaw thau khoom (lossis chaw nres tsheb rau ib 
lub sij hawm):  Ntawm cov chaw no, yog koj yuav 
tawm tsheb, koj yeej tawm tau tsuas yog koj raws tus sij 
hawm sau tawm tus paib. Qhov chaw no yog npaj rau kev 
thau khoom lossis tos neeg thiab cia neeg tawm tsheb. Cov 
neeg ua txhaum cai yuav raug them $20 (tus nplua no yuav 
hloov tau). 

• Kev cai nres tsheb: Tsheb nres nyob li
o 4 feet ntawm kev nkag tsheb, lossis
o 10 feet ntawm lub kav dej tua hluav taws, lossis
o 15 feet natwm qhov chaw hla kev,

yuav raug plua $20 (tus nplua no yuav hloov tau). Cov kev cai no yog txoj cai uas 
txhua tus tsav tsheb yuav tsum rawm, txawm tias muaj los tsis muaj paib lossis kos 
rau hauv kev.

• Chaw nres tsheb tsis txwv: Siv cov chaw no rau nres tsheb lossis cia menyuam
tawm tsheb thiab tos menyuam

Lus Qhia Ntxiv:

Nres tsheb hauv kev sib tshuam txhaum cai. Yog koj txhaum cai koj yuav mag nplua.

Nres tsheb ib sab tawm lub tsheb uas twb nres ntawm kev txhaum cai. Yog koj txhaum cai koj 
yuav mag nplua. 

Lus Qhia Ntxiv

Kev cai rau neeg taug kev thiab tsav tsheb nyob rau "Wisconsin State Statutes, Chapter 346, Rules of 
the Road."   Mus rau:

http://legis.wisconsin.gov/statutes/stat0346.pdf 

Yog koj xav nrhiav kev rau menyuam yaus taug kev lossis caij luv thij mus kawm ntawv kom nyab xeeb 
thiab lom zem, tham nrog tus "Regional Planning Commission". Mus rau:

http://eastcentralsrts.org/ 

Cia peb sawv daws koob tes saib xyuas peb cov chaw kawm ntaws kom nyab xeeb. Thov ua koj 
feem thaum koj tsav tsheb. Tsav kom nyab xeeb thiab pab hwm txhua tus uas nyob ntawm peb cov 
tsev kawm ntawv.

Peb cia siab tias koj yuav siv cov ntaub ntawv no los pab koj.

Ua tsaug tau,

Michael Hardy, PE, PTOEMichael Hardy, PE, PTOEMichael Hardy, PE, PTOEMichael Hardy, PE, PTOE    
Assistant Traffic Engineer 

Appleton Department of Public Works 

2625 E. Glendale Ave, Appleton, WI  54911 

(920) 832-5580

LieutenantLieutenantLieutenantLieutenant    Meghan CashMeghan CashMeghan CashMeghan Cash    
Community Resource Unit 
Appleton Police Department 

222 S. Walnut Appleton WI, 54911 

(920) 832-5500




